
Shri Jyeshthamba Ashtakam

శ్రీజ్యేష్ఠామ్బాష్టకమ్  

జ్యేష్ఠామ్బ  తే చరణకఞ్జయుగస్య  సేవాం
త్యక్త్వాశయా జగతి సన్తి వరాన్యదేవ్యః ।

ఇత్యాశ్రయేన  సతతం పరిసేవితాస్తాః
ప్రాప్తో  మయాత్ర నహి కాణవరాట కోఽపి ॥ ౧॥

జ్యేష్ఠామ్బ  సేవనమిదం పరదేవతానాం
అజ్ఞానమేవ  మమ సమ్ప్రతి వేద్మి తత్త్వమ్ ।

అజ్ఞానతః  కరగతం మణిమయ్యుపేక్ష
కాచే మణి భ్రమయుతస్య  గతిర్మమాసీత్ ॥ ౨॥

జ్యేష్ఠామ్బ  తే భువిజనా సతతం దరిద్రా
దేవీతి నాం కథయన్తి న తే యథార్థమ్  ।

జానన్తి కేవలధనేషణ తత్పరాస్తే
దారిద్ర్యమేవ  కిల బ్రహ్మవిచారదక్షమ్  ॥ ౩॥

జ్యేష్ఠామ్బ  తే కరుణయా మమ కల్పితం త
దారిద్ర్యమేవ  భువి భోగపరమ్పరాసు ।

స్వర్గాది  భోగబహుశేఽపి విరాగబుద్ధి -
ముత్పాద్య మేఽదద దలం సుఖమద్వితీయమ్ ॥ ౪॥

జ్యేష్ఠామ్బ  యుష్మదనుజా శపథం త్వయా శ్రీః
కృత్వా దరిద్రమధునా  ధనికం కరోమి ।

ఇత్యాగ్రహాత్వయమలం  వినియుజ్యశక్తిం
వ్యర్థాగ్రహా   సపది సా శరణం గతా త్వామ్ ॥ ౫॥

జ్యేష్ఠామ్బ  తే శ‍ృతి సమిరితమిత్యలక్ష్మి-
ర్మామాస్తి లోకవిదితం ఖలు గూఢతత్త్వమ్ ।

అధ్యక్షర త్యజ మహేశ్వరవిష్ణురూపం
బ్రహ్మప్రభోధకమకారమనుత్తరం   చ ॥ ౬॥

శ్రీజ్యేష్ఠామ్బాష్టకమ్  

జ్యేష్ఠామ్బ  సర్వవిదితా కిల విష్ణుపత్నీ
లక్ష్మీ రతి త్వదనుజేతి న తేఽపి లక్ష్మా ।

భేదోఽస్తి కిఞ్చిదపి నేత్రనిమీలనాత్తే
ఉన్మీలనాచ్చ భువి నామ తథా ద్విభాసీత్ ॥ ౭॥

జ్యేష్ఠామ్బ  తేఽక్షి యుగలం యది మీలితం స్వా
త్వాం తే తదా బుధజనాః కథయన్త్యలక్ష్మీమ్ ।

ఉన్మీలితం యది తదా ప్రవదన్తి  లక్ష్మీ-
మేకైవ  మూర్తిరభవద్వివిదం తు నామమ్ ॥ ౮॥

జ్యేష్ఠామ్బాష్టకమష్టకష్టహరణం    యో వా పఠేనిష్ఠయా
అష్టైశ్వర్యముపేత్య  సమ్ప్రతి వినష్టాన్యోన్య  భేదభ్రమః

కిం చాద్వైతవిమర్శసర్వసమతాయుక్తో  విశుద్ధాశయః  ।
బ్రహ్మాత్మైకమపి   ప్రయాగి  సహసా జ్యేష్ఠామ్బికానుగ్రహాత్ 
శ్రీమత్సర  సుఖానన్దనాథస్య  చరణార్థినా

శ్రీయానన్దేన   కథితం జ్యేష్ఠామ్బాయాః  పరాష్టకమ్  ॥ ౯॥
ఇతి జ్యేష్ఠామ్బాష్టకం   సమ్పూర్ణమ్  ।

